
   Ик ача пулнă тус та тăшман.

Пĕр вылянă, çӳçрен кĕç çăмланă.

Çивĕтли кăшт хăранă пулсан,

Карттусли шăл йĕрме кăмăлланă.



Сак çине илĕртсе улăхтарнă,

Хăй кайран анса тарнă юри.

Пĕри йĕнĕ, теприйĕ вăрçтарнă,

Эх, хăравçă чĕре, чăх чĕри!



Шкулта ларнă пĕрле,

Çуммăн пулнă.

Çӳллĕрен хăрасассăн пĕри,

Шăлавар тăхăнни вăрттăн кулнă,

Эх, хăравçă чĕре, чăх чĕри!



Йăмра çийĕн пĕр кайăк вăшлатнă,

Тĕттĕмре шартах сикнĕ пĕри.

Ун каччи чуптуса пăшăлтатнă,

Эх, хăравçă чĕре, чăх чĕри!



Ир-ирех стройкăра ĕç пуçланчĕ,

Çирĕм хутлă чул çурт купаланчĕ.

Аялтан кăшкăрать ав пĕри,

Кирпĕч килчĕ, илсем, чăх чĕри!

  